
2016 թվականի  հուլիսի  N     - Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2016  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2015  ԹՎԱԿԱՆԻ  ԴԵԿՏԵՄԲԵՐԻ  24-Ի  N 1555-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ
«Հայաստանի Հանրապետության 2016 թվականի պետական բյուջեի մասին»  Հայաս​տա​​նի Հան​​​​րա​պե​տու​թ​յան օրենքի 9-րդ հոդ​ված​ի 8-րդ կետին հա​մա​​​պա​տաս​խան Հա​​​յաս​տա​​նի Հանրապե​տութ​յան կառավարութ​յու​նը   ո ր ո շ ու մ   է.

1. Հայաստանի Հանրապետության 2016 թվականի պետական բյուջեում և Հայաստանի Հան​րա​պե​տու​թ​յան կառա​վա​րու​թ​յան 2015 թվականի դեկտեմ​բե​րի 24-ի «Հայաստանի Հան​րապետության 2016 թվա​կա​նի պետական բյուջեի կա​տա​րումն ապա​հովող միջոցառումների մասին» N 1555-Ն որոշ​​ման մեջ կատարել փոփո​խու​թյուններ՝ հա​մաձայն NN 1 և 2 հավելվածների:

2. Սույն որոշման N 1 հավելվածում նշված մարմինների ղեկավարներին` Հայաստանի Հան​րապետության կառավարության 2015 թվականի դեկ​տեմ​​բերի 24-ի «Հայաստանի Հան​րա​պետության 2016 թվականի պետական բյուջեի կա​տա​րումն ապա​հովող միջոցառումների մասին» N 1555-Ն որոշման NN 11 և  12  հավել​ված​ներում սույն որո​​​շումից բխող փո​փո​խու​թ​յուն​ների մասին 15-օրյա ժամկետում տեղեկացնել Հայաստանի Հանրա​պե​տու​թ​յան ֆի​նանս​ների նախարարություն: 

3. Սույն որոշումն ուժի մեջ է մտնում պաշտոնական հրապարակման օրվան հաջորդող օր​​վանից:

ՀԻՄՆԱՎՈՐՈՒՄ
«Հայաստանի Հանրապետության 2016 թվականի պետական բյուջեում  և  Հա​յաս​տանի Հանրապետության 

կառա​վա​րու​թյան 2015 թվականի դեկտեմբերի 24-ի N 1555-Ն որոշ​ման 

մեջ փոփոխություններ կա​տա​րելու և գումար հատկացնելու մասին» 

ՀՀ կառավարության որոշման նա​խա​գ​ծի ընդունման

1. Անհրաժեշտությունը. ՀՀ կառավարության վերը նշված որոշման նախագծի (այ​սու​հետ` Նախագիծ) ըն​դու​նու​մը պայմա​նավորված ՀՀ պե​տա​​կան իշխանության մար​միններից ստացված ՀՀ 2016 թվականի պե​տական բյուջեի կատարումն ապահովելու նպա​տակով իրենց կողմից իրակա​նացվող ծախ​սային ծրագրերի գծով պետական բյուջեով նա​խա​տեսված հատկացումների կրճատ​ման վերաբերյալ առա​ջար​​կություններով:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունմամբ ՀՀ 2016 թվականի պետական բյու​ջեի դեֆիցիտը  և ծախ​սե​րը կրճատվում են շուրջ 10.4 մլրդ դրամով:  

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
- «Հայաստանի Հան​րա​​պե​տու​թյան 2016 թվականի պետական բյուջեի մասին» ՀՀ օրեն​քը,

- ՀՀ կառավարության 2015 թվականի դեկտեմբերի 24-ի «Հայաստանի Հան​րապետու​թ​յան 2016 թվականի պետական բյուջեի կա​տա​րումն ապա​հովող միջոցառումների մասին»  N 1555-Ն որո​​շու​մը:
